
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ফিরোজ খাঁ দেওয়ান
৪৪৫




তবে ত ফিরোজ খাঁ দেওয়ান কি কাম করিল

বিদায় লইতে দেওয়ান মার কাছে গেল॥৩৮

শুন শুন মাও ওগো শুন দিয়া মন

সিগারে যাইবাম আমি সুনাইকান্দার বন।

সুনাইকান্দার বন মাগো বাঘ ভালুকে ঘেরা

বছর বচ্ছর মানুষ গরু তাতে যায় যে মারা॥৪২

রাজ্যের যতেক পরজা ডয়েতে পলায়

জঙ্গলী ভৈষে কারে মারিয়া ফালায়।

(আরে মাও) বড় দুঃখে আছে পরজা কহিনু তোমারে

বিদায় দেও মা জননী বিদায় দেও গো মোরে॥৪৬



সিগারে যাইবা যদি কয় মা জননী

তোমারে ছাড়িয়া যাদু কেমনে রইব প্রানী[১]।

তুমি আমার আক্ষির তারা আন্ধাইর ঘরে বাতি

কেমনে কাটিবে আমার একলা দিন রাতি॥৫০

তুমি ত সিগারে গেলে দুন্যাই[২] অন্ধকার

এত বলি মুছে মাও দুই নয়নের ধার।

পঞ্চ না বেঞ্জুনের ভাত রান্ধিলেক মায়

খেজমত[৩] করিয়া মায় পুত্রেরে খাওয়ায়॥৫৪



তবে ত ফিরোজ খাঁ দেওয়ান কোন্ কাম করে

লোক লস্কর লইয়া পন্থে মেলা করে রে।

পন্থে মেলা করে মিয়া উড়ে পন্থের ধুলা

সিগার শুনিয়া ফৌজ হইলা পাগলা॥৫৮







	↑ প্রানী=প্রাণ।

	↑ দুন্যাই=দুনিয়া।

	↑ খেজমত=মুসলমানি ‘খেদমত’ শব্দের অপভ্রংশ; আদর-আপ্যায়ণ

		 এই পাতা শেষ সম্পাদিত হয়েছে ১৩:১৯টার সময়, ৪ জুন ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

